
 STATE OF WASHINGTON 
 DEPARTMENT OF SOCIAL AND HEALTH SERVICES 
 DIVISION OF CHILD SUPPORT (DCS) 
 
  

Enfòmasyon sou Ranfòsman Sipò ki pa gen asistans 
Nonassistance Support Enforcement Information 

(Chapit 26.18, 26.23, 34.05, 74.20, ak 74.20A RCW) 

Kenbe fòm sa a; li gen ladan enfòmasyon legal enpòtan osijè dosye sipò finansye pitit ou a. 

Lòt pati nan odonans sipò w la. 

De pati yo nan odonans sipò w la se paran ki pa gen timoun yo nan men l ak paran ki gen timoun yo nan men l oswa 
gadyen fizik. Paran ki pa gen timoun lan nan men li se moun ki gen responsablite pou l peye lajan sipò pou pran swen 
timoun yo. Paran ki pa gen timoun yo nan men l oswa gadyen fizik la se avèk moun sa ke timoun (yo) jeneralman ap viv.  
Toulède paran ki gen timoun yo nan men l oswa paran ki pa gen gad legal tiimoun yo ka gen obligasyon pou bay 
pwoteksyon asirans sante ak/oswa bay lajan kach pou sipò medikal pou timoun nan (yo). 

• Sipò Medikal gen ladan yon pataj pwopòsyonèl depans medikal ki pa asire ak yon prim medikal pataje (peman lajan 
kach) si yo mande l nan òdonans ou a lè pa gen asirans sante. 

Divizyon of Child Support 

Division of Child Support (DCS) gen biwo ki lokalize toupatou nan eta. DCS jere ak ranfòse dosye sipò finansye timoun. 
Pou DCS ranfòse òdonans lajan sipò timoun ou, youn nan de pati yo dwe fè demann lan a sèvis ranfòsman sipò alekri.  

Si òdonans lajan sipò finansye a egzije peman atravè Washington State Support Registry (gade pwochen seksyon an) 
men DCS pa resewa yon demann pou sèvis, DCS pral ouvè yon dosye Sèvis Peman (PSO) sèlman pou ou. DCS bay 
sèlman tretman peman epi konsève dosye PSO yo. 

Rejis Sipò Eta Washington 

Washington State Support Registry (WSSR) se seksyon nan DCS ki anrejistre peman ki fèt epi distribiye lajan pou okipe 
timoun yo. DCS pral antre òdonans sipò w la nan WSSR lè swa youn nan sa ki annaprè yo rive. 

1. Lòt pati nan odonans sipò w la mande DCS pou sèvis ranfòsman sipò timoun. 

2. Ódonans sipò w la egzije paran ki pa gen gad legal timoun nan pou l peye pansyon atravè WSSR. 

Sa Ou Dwe Fè 

Depi ou fin mande DCS pou sèvis ranfòsman sipò timoun, ou dwe: 

1. Voye pa lapòs bay DCS tout lajan ou resevwa dirèkteman nan men paran ki pa gen gad legal timoun nan. DCS dwe 
gen yon dosye sou tout peman yo pou l ka travay sou dosye w la. Si ou te resevwa peman lajan sipò anvan ou te 
mande sèvis DCS, ou dwe bay DCS yon deklarasyon ki liste peman sa yo. Lè ou voye bay DCS tout lajan ou 
resevwa dirèkteman nan men paran ki pa gen gad legal timoun nan, DCS ap chaje lajan nan kat debi DCS ou oswa 
depoze lajan dirèkteman nan kont labank ou. 

2. Di DCS si w chanje adrès oswa travay. DCS bezwen enfòmasyon sa pou l ka kontakte osijè dosye w la. DCS ka 
siyifye ba ou avi legal alekri nan kourye premye klas. 

3. Di DCS imedyatman si ou rekonsilye avèk paran ki pa gen legal timoun nan (yo) oswa si timoun nan (yo) al abite yon 
lòt kote. Ou dwe bay DCS lòt enfòmasyon lè li mande. 

4. Di DCS si ou anboche yon avoka oswa yon ajans prive pou kolekte lajan sipò w la. Ou dwe bay DCS non ak adrès 
avoka oswa ajans prive a. Ou dwe di DCS sou kisa avoka oswa ajans prive a pral travay. 

 a. DCS ka pa kapab kolekte lajan sipò w la lè yon avoka oswa yon ajans prive ap eseye kolekte lajan sipò w la. 

 b. Si ou anboche yon avoka pou chanje òdonans lajan sipò w la, oumenm oswa avoka w la dwe siyifye avi bay 
paran ki pa gen gad legal la ak DCS. 

5. Bay DCS oswa ede DCS jwenn kopi tout òdonans yo ke yo te rantre pou dosye w la. 

Egzijans pou resevwa Sèvis Ranfòsman Sipò ki pa gen asistans 

Si ou pa gen gad legal timoun nan (yo) ke wap mande sèvis ranfòsman sipò finansye a, ou dwe deklare ke ou pa kenbe 
timoun nan (yo) enjisteman nan men paran ki gen gad legal la.  
DCS kolekte yon frè $25.00 chak ane fiskal federal ke DCS voye ba ou $500.00 nan lajan sipò pou timoun si w pa janm 
resevwa Asistans Tanporè pou Fanmi ki nan bezwen [Temporary Assistance to Needy Families (TANF), Tribal TANF, 
oswa Ed pou Fanmi ki gen Timoun Depandan (AFDC) pou nenpòt timoun.  Ane fiskal la kòmanse 1ye Oktòb e li fini 30 
Septanm chak ane.  DCS kolekte frè nan men w lè l kenbe $25.00 nan koleksyon lajan pou sipò timoun apre DCS voye 
ba ou premye $500.00.  Si w gen plis pase yonsèl dosye akoz timoun ou yo gen diferan papa, ou ka gen pou peye plis 
pase yonsèl frè chak ane.  Si w te resevwa TANF, Tribal TANF oswa AFDC nan yon lòt eta ou dwe voye bay DCS prèv 
tankou yon deklarasyon sou sèman ki soti nan ajans asistans piblik lòt eta oswa yon kopi sètifye dosye asistans ou bay 
DCS.  DCS pral chaje w frè a jiskaske nou resevwa prev la. 

Sèvis Ranfòsman Sipò 

Si ou gen yon òdonans lajan sipò ki fikse kantite lajan sipò a, DCS pral eseye kolekte kantite lajan sa. DCS jeneralman pa 
kalkile epi kolekte enterè jan li akimile sou òdonans ou a. Nan pifò ka yo, DCS dwe siyifye yon avi bay toulède pati yo sou 
òdonans sipò a anvan li kòmanse fè aksyon koleksyon an. 

Si ou pa gen yon òdonans sipò oswa òdonans sipò w la pa adrese toulède sipò finansye ak medikal, DCS pral siyifye yon 
avi bay toulède pati yo sou òdonans sipò a.  

1. Nan avi sa, DCS pral fikse kantite lajan sipò pou timoun ak medikal jan sa nesesè. DCS pral baze kantite lajan sipò 
timoun nan sou revni konbine toulède pati yo ansanm avèk kantite timoun ki enplike.   

2. Ódonans ou a dwe egzije chak paran ki gen obligasyon pou bay pwoteksyon asirans sante lè pwoteksyon an disponib 
nan travay paran oswa sendika nan yon pri ki pa depase 25 pousan nan obligasyon sipò debaz paran an.  

3. Ódonans lan ka gen ladan yon obligasyon sipò medikal nan bi yon prim ke swa oumenm te peye oswa Eta si paran ki 
gen obligasyon an pat bay asirans medikal. 

Si òdonans sipò w la pat fikse yon kantite lajan sipò men li te etabli yon fòmil pou detèmine kantite lajan, DCS pral sèvi 
yon Avi Sipò ke yo dwe bay toulède pati yo pou òdonans lajan sipò w la. 

1. Nan avi sa, DCS pral etabli yon kantite lajan sipò fiks pou timoun. Nenpòt pati nan òdonans sipò w la ka mande yon 
odyans pou diskite sou kantite lajan sipò ke DCS fikse a. 

2. DCS ka eseye chèche yon akò pou kantite lajan sipò timoun nan avèk toulède pati yo pou òdonans peman sipò w la. 

Depi yo fin etabli kantite lajan sipò timoun nan e si DCS konnen travay paran ki pa gen gad legal la, DCS pral pibliye yon 
avi pou travay la Kenbe Revni pou peman sipò timoun nan. Avi sa mande pou travay la kenbe lajan sipò nan revni 
paran ki pa gen gad legal la oswa salè. Si DCS pa konnen travay paran ki pa gen gad legal la, DCS pral eseye jwenn 
sous salè oswa revni epi eseye kolekte lajan sipò w la. 

Si òdonans sipò w la gen ladan dispozisyon pou sipò medikal timoun nan (yo), DCS pral eseye pou ranfòse dispozisyon 
sa yo. Aksyon DCS pran an depann sou dispozisyon òdonans ou a. 

1. Si ou gen yon òdonans ki egzije pou paran ki pa gen gad legal la bay pwoteksyon asirans sante, peye yon pataj 
pwopòsyonèl nan depans medikal ki pa asire, dediktib, ak kopeman, oswa peye yon kantite lajan anplis lè paran ki pa 
gen gad legal la pa gen pwoteksyon asirans ki disponib, DCS pral ranfòse nenpòt nan egzijans sipò medikal sa yo. 

2. Si ou gen yon òdonans sipò timoun ki pa egzije paran ki pa gen gad legal timoun nan pou bay asirans maladi pou 
timoun nan (yo), DCS ka eseye modifye òdonans ou a. 

3. Si ou gen yon òdonans sipò timoun ki mande w pou bay pwoteksyon asirans sante, peye yon pataj pwopòsyonèl sou 
depans medikal ki pa asire, kopeman ak dediktib, oswa peye yon pataj prim asirans medikal lòt paran an, si ou pa bay 
pwoteksyon asirans, DCS ka ranfòse egzijans sa yo si paran ki pa gen gad legal la aplike pou sèvis ranfòsman sipò 
timoun. 

Si ou gen pwoteksyon asirans sante pou pitit ou (yo), ou ta dwe bay DCS prèv pwoteksyon asirans lan. Ou ka ranpli epi 
retounen fòm Enfòmasyon sou Asirans Sante Paran ki pa gen gad legal kòm prèv ou. 

Si ou gen pwoteksyon asirans sante e ou pa vle DCS ranfòse egzijans sipò medikal nan òdonans sipò w, ou dwe bay 
DCS prèv asirans epi di DCS alekri ke ou pa vle ranfòsman nan dispozisyon sipò medikal ou. 

Si manman ak papa pat jan marye, e: 

1. Youn oswa toulède pat siyen yon Rekonesans Patènite, yon eta oswa tribinal tribi dwe detèmine pap legal la. DCS 
pral refere dosye w la bay yon avoka pwosekisyon, tribinal tribi, oswa Biwo Avoka Jeneral la pou aksyon. 

2. Yo toulède te siyen yon Rekonesans Patènite, DCS ka etabli yon òdonans pou sipò san yon aksyon tribinal. 

Si lòt pati nan odonans sipò w la mande DCS pou l fè sa, DCS ka bay sèvis ranfòsman sipò konplè menm si ou pa vle yo. 

Si okenn nan pati òdonans sipò a ap viv nan Eta Washington, DCS pral bay sèvis ranfòsman sipò si toulède sa ki annaprè 
yo se laverite. 

1. Nenpòt pati nan odonans sipò w la resevwa sèvis ranfòsman sipò timoun nan yon lòt eta. 
2. Paran ki pa gen gad legal timoun nan gen kontak avèk Eta Washington. Kontak la gen ladann salè nan men travay 

kap fè biznis nan Washington, ki posede byen nan Washington, elatriye. Paran ki pa gen gad legal timoun nan dwe 
gen ase kontak avèk Eta Washington pou pèmèt DCS kolekte lajan sipò a. 

Si paran ki pa gen gad legal la ap viv nan yon lòt eta e li pa gen kontak avèk Eta Washington, e wap viv nan Eta 
Washington, DCS ka fè nenpòt nan sa ki annaprè yo. 

1. Eseye etabli jiridiksyon pou dosye a epi kolekte lajan sipò daprè Lwa Eta Washington. 
2. Mande eta kote paran ki pa gen gad legal la ap viv pou kolekte lajan sipò. Lòt eta pral aji daprè lwa yo. 

DCS pral fè yon aranjman avèk paran ki pa gen gad legal la pou peman lajan sipò timoun chak mwa ki anreta. DCS baze 
peman sa sou egzijans sipò ki fikse nan òdonans sipò w la ak kantite lajan total aryere ke yo dwe pou dosye a. 

Si ou gen yon òdonans sipò ki otorize DCS sèvi yon Retni nan Salè pou Sipò, DCS pral sèvi avi a nan travay paran ki pa 
gen gad legal la (si li koni). 

Si ou gen yon òdonans sipò ki pa otorize DCS sèvi yon Retni nan Salè pou Sipò, DCS pral sèvi yon Avi pou Aryere 
Sipò ak Demann pou Peye a paran ki pa gen gad legal la. Avi pou Aryere Sipò ak Demann pou Peye a sipòte kantite 
lajan e li bay DCS otorite pou l sèvi yon avi Retni nan Salè pou Sipò. 

1. Si ou se benefisyè ke tribinal la òdone, DCS pral voye ba ou yon kopi avi a ki dekalre kantite lajan sipò a. Si w 
resevwa yon kopi e ou pa dakò avèk kantite lajan ki deklare nan avi a, ou ka mande yon odyans. 

2. Paran ki pa gen gad legal timoun nan gen dwa mande pou yon konsèy konferans pou konteste Avi pou kantite lajan 
sipò a. Ou ka patisipe nan Konsèy Konferans la. 

3. Si ou mande pou yon odyans e paran ki pa gen gad legal la mande pou yon Konsèy Konferans, ou ka deside swa 
pou gen yon odyans oswa yon Konsèy Konferans. 

Nan tout pouswit ki pou tabli, egzekite oswa chanje òdonans sipò w la, DCS ka siyifye w avi alekri nan kourye premye 
klas. DCS ka siyifye avi sa yo nan dènye adrès pati yo te bay la. Si DCS siyifye w yon avi, li ka vin yon dènye òdonans 
final san ou pa resevwa lòt avi. Yon tribinal oswa Jij Dwa Administratif ka asepte demann pou chanjman òdonans sipò w 
la pa defo si pou pa parèt nan yon odyans modifikasyon pwosedi. Sa valab menm lè DCS pa ka pwouve pati ki pat parèt 
la aktyèlman te resevwa avi odyans lan ki te espedye nan kourye premye klas nan dènye adrès pati ke yo te konnen. 

DCS pa ka etabli oswa ranfòse gad oswa dispozisyon vizit pou pitit ou (yo). 

Reprezantasyon 

DCS ansanm avèk tout biwo Avoka jeneral ak tout biwo Avoka pwosekitè yo travay avèk DCS reprezante Depatman Afè 
Sosyal ak Sèvis Sante a. Biwo sa yo pa reprezante okenn pati nan odonans sipò w la. 

Odyans 

Chaptit 34.05 RCW pèmèt toulède pati yo nan odonans sipò w la pou patisipe nan odyans ki te fèt osijè òdonans sipò w 
la. Nenpòt nan pati yo ka patisipe nan yon odyans an pèson oswa pa telefòn. Odyans lan afekte kantite lajan sipò ou. Si 
mwen pa al patisipe nan yon odyans, yon Jij Administratif ka akòde nenpòt demann ke DCS ta fè oswa lòt pati a pou lajan 
sipò pitit mwen san yo pa ban mwen yon lòt avi. Ou ka vle konsèy legal reprezante w nan yon odyans. 



NONASSISTANCE SUPPORT ENFORCEMENT INFORMATION 
DSHS 16-072 FC (REV. 07/2012) French Creole  Paj 4 

 
Sèvis Koleksyon 
DCS pral eseye pou: 

1. Kolekte lajan sipò aktyèl ak aryere (si nenpòt). 

• Daprè sikonstans limite, DCS ka rantre nan yon akò tanporè ki pèmèt paran ki pa gen gad legal la pou peye 
mwens pase kantite lajan sipò aktyèl la ki liste sou òdonans sipò a. Peman yo ogmante pandan letan pou pèmèt 
DCS rekipere tout aryere peman sipò yo. 

2. Koleksyon enterè pou lajan sipò ki aryere. DCS pral fè sa sèlman si ou gen yon òdonans peman sipò oswa yon eta 
oswa yon jijman tribinal tribi ki deklare kantite lajan total enterè ki te akimile. 

3. Kolekte depans pou swen timoun, si li obligatwa nan òdonans peman sipò timoun. 

4. Kolekte sipò konjwen (alimoni) si li obligatwa nan òdonans peman lajan sipò timoun. DCS pa fikse kantite lajan sipò 
konjwen. 

5. Ranfòse egzijans sipò medikal. DCS ka eseye kolekte depans medikal ki pa ranbouse a (tankou kopeman, dediktib, 
ak prim) pou timoun nan (yo) ki kouvri pa òdonans lan nan itilize mwayen ki disponib daprè chapit 74.20 ak RCW 
74.20A RCW.  WAC 388-14A-1020 defini depans medikal ki pa asire.  DCS ka sèvi yon Avi Nasyonal pou Sipò 
Medikal pou ranfòse egzijans asirans sante oswa ranfòse yon kontribisyon lajan kach pou pa depase pataj depans 
pwopòsyonèl obligasyon paran, limite a 25 pousan nan obligasyon lajan sipò debaz paran an pou timoun. 

6. Ranfòse sipò edikasyon apre lekòl segondè pou timoun yo kap kontinye edikasyon apre yo fin konplete lekòl 
segondè. Sèlman yon eta oswa tribinal tribi ka mande kalite sipò sa. DCS pa ka etabli kalite sipò sa a. 

Ou pa bezwen mande DCS pou pran aksyon ki liste nan seksyon sa a. DCS aji selon jan dosye w la mande l. Toutfwa, ou 
ka jwenn nouvo enfòmasyon ki te ka ede DCS kolekte sipò pitit ou. Si w fè sa, ou dwe avèti DCS. Ajoute enfòmasyon ki 
annaprè yo sou tout korespondans avèk DCS. 

1. Non ou, adrès, nimewo telefòn, ak nimewo dosye. 
2. Non ak nimewo sekirite sosyal paran ki pa gen gad legal la (si li koni). 

Sispann Sèvis DCS 

Si ou vle DCS sispann bay sèvis koleksyon konplè, ou dwe mande DCS sa alekri. Si w gen yon òdonans sipò ki egzije 
paran ki pa gen gad legal la pou peye sipò atravè WSSR, DCS ap sispann bay sèvis koleksyon konplè, chanje dosye w 
nan PSO, epi enfòme paran ki pa gen gad legal la. Si òdonans sipò w la pa egzije peman atravè WSSR, DCS ap fèmen 
dosye w la. 

Si oumenm oswa pitit ou (yo) reyini avèk paran ki pa gen gad legal la, DCS ap sispann koleksyon sipò aktyèl la. DCS ap 
enfòme w sou nenpòt chanjman nan kalite sèvis ou resevwa. 

Rediksyon nan Ranbousman Taks Rvni Federal, Konpansasyon Administratif, ak Refi pou Paspò 

DCS pral enfòme Internal Revenue Service (IRS) lè paran ki pa gen gad legal la dwe lajan sipò timoun si dosye w la 
reponn a tout kritè ki annaprè yo: 

1. DCS konnen nimewo sekirite sosyal paran ki pa gen gad legal la. 

2. Dèt aryere lajan sipò ke yo dwe daprè yon òdonans sipò. 

3. Paran ki pa gen gad legal la dwe yon total dèt aryere de $500.00 oswa plis.  Si DCS pa ka detèmine total aryete lajan 
sipò ke yo peye a, DCS ka limite kantite lajan dèt ki te akimile depi DCS te aksepte dosye w la. 

IRS voye ranbousman taks paran ki pa gen gad legal bay DCS pou peye peman aryere lajan sipò timoun ke yo dwe. 

Si paran ki pa gen gad legal la te ranpli yon deklarasyon taks konjwen, DCS ka kenbe ranbousman an pou sis mwa anvan 
li voye lajan ba ou. DCS ka kenbe deklarasyon revni pou pèmèt lòt moun ki ranpli reklamasyon taks la reklame pataj 
ranbousman. 

Yo ka redwi tou lòt peman ke gouvènman federal la dwe paran ki pa gen gad legal la pou peye lajan aryere sipò timoun nan. 

Si paran ki pa gen gad legal la dwe omwen $2,500.00, gouvènman federal la ka refize paran ki pa gen gad legal la yon 
paspò. 

Distribisyon Peman 

Gen règleman strik federal ak eta pou distribye peman lajan pou sipò timoun. DCS itilize dat resi peman pou deside kijan 
pou l aplike lajan sipò a. Okenn nan pati yo pa ka chwazi peryòd peman an kouvri nan yon òdonans sipò. 

1. DCS pral aplike nenpòt lajan li resevwa chak mwa, sof pou peman ranbousman taks nan IRS, toudabò pou sipò 
aktyèl pou mwa sa.  Peman ranbousman taks IRS ap aplike sèlman pou aryere peman lajan sipò timoun. 

2. DCS ka kenbe yon frè peman anyèl $25.00 si ou pat janm resevwa lajan TANF, TANF Tribi oswa lajan AFDC kòm 
yon gadyen legal timoun minè.  DCS pral kolekte frè a apre yo te fin vèse ba ou $500.00 nan sipò sou dosye a ant 1ye 
Oktòb ak 30 Septanm chak ane. 

3. Si DCS resevwa plis pase kantite lajan sipò aktyèl la, DCS pral aplike lajan adisyonèl pou lajan sipò aryere. 

4. Si paran ki pa gen gad legal la dwe lajan sipò pou timoun aktyèl la pou plis pase yonsèl fanmi, DCS aplike lajan an 
pou tout obligasyon sipò lajan aktyèl la anvan ke yo aplike nenpòt lajan pou lajan aryere sipò. Ni oumenm oswa paran 
ki pa gen gad legal la pa ka presize kijan pou DCS distribye peman lajan an. 

• Pa gen eksepsyon nan règ ki spesifye anwo a. Paran ki pa gen gad legal la ka spesifye distribisyon peman pou 
ka PSO yo.  PSO ki refere a ka sa yo kote DCS bay sèvis pou kenbe dosye ak distribisyon peman men li pa 
ranfòse yon òdonans sipò. 

DCS pral voye lajan sipò aktyèl la ba ou. Si w anrejistre pou depo dirèk, DCS pral depoze lajan direktèman nan kont 
labank ou apati yon Transfè Fon Elektwonik (EFT) 

AVI:   Si w pa otorize depo dirèk, DCS pral voye ba w otomatikman yon kat debi VISA prepeye yo rele kat debi 
DCS. Si ou gen kat debi DCS la, DCS pral depoze lajan sipò w la nan kat la olye nan kont labank ou.  Nan pi fò 
ka, lajan sipò timoun nan ap disponib nan kont labank ou oswa nan kat debi DCS ou a nan twa jou ouvrab apre 
DCS fin aplike peman yo nan dosye w la. Ou ka itilize kat debi DCS la tout kote yo asepte VISA oswa nan 
Machin Otomatik ATM. Ou ka jwenn plis enfòmasyon sou peman elektwonik, oswa dekouvri lòt fason pou 
resevwa lajan, nan nimewo telefòn 800-468-7422 oswa sou entènèt nan www.dshs.wa.gov/dcs. 

Lajan aryere pou sipò timoun kapab oswa ka pa vin jwenn ou. 

1. Si oumenm oswa pitit ou (yo) pa janm te resevwa asistans piblik, DCS ap voye lajan ba ou. 

2. Si ou te resevwa asistans piblik e pa gen dèt ki te asiyen a okenn jiridiksyon, DCS ap voye lajan ba ou. 

3. Si ou te konn resevwa asistans piblik nan tan lontan, DCS ap distribye lajan sipò timoun aryere ke yo te resevwa apre 
ou te sispann resevwa asistans piblik nan fason ki annaprè a: 

a Premyèman, pou peye nenpòt peman aryere lajan pou sipò timoun ke yo te dwe m ki pat janm asiyen a eta. 

b. Dezyèmman, pou nenpòt aryere lajan sipò pou timoun ke yo te asiyen tanporèman a eta ki te fèt nan oswa apre 
dat 1ye Oktòb 1997, epi anvan 1ye Oktòb 2008, e kote li pa yon pati nan lajan sipò aryere ki te asiyen nan fason 
pèmanan ki te dekri anba. 

c. Twazyèman, pou peye nenpòt peman aryere lajan pou sipò timoun ke yo te dwe w pou sipò medikal timoun nan 
(yo). 

d. Katriyèman, pou nenpòt peman aryere lajan pou sipò timoun ke yo te asiyen a eta nan fason pèmanan pa yon 
afektasyon asistans piblik ki te fèt anvan dat 1ye Oktòb 1997, oswa ki te asiyen apre dat la akoz de sibvansyon 
asistans piblik ke yo te peye w nan mwa sa.  

e. Senkyèman, pou nenpòt sipò medikal ki asiyen a eta pou timoun nan (yo). 

f. Peman ke yo te resevwa nan IRS distribye pou peye aryere lajan sipò ak aryere sipò medikal ki te asiyen a eta 
anvan ke li te distribye pou nenpòt lajan sipò aryere ke yo dwe ou. 

4. Si paran ki pa gen gad legal la dwe lajan sipò pou timoun pou plis pase yonsèl fanmi, DCS divize lajan ki te kolekte a 
pwopòsyonèlman ant fanmi yo. 

Si ou resevwa lajan sipò pa erè, ou dwe repeye lajan an nan pifò ka yo. Pou rekipere peman ki te fèt pa erè, DCS ka pran 
aksyon pou kenbe salè oswa revni ou oswa mete yon restriksyon legal sou byen imobilye w. DCS ap voye yon avi ba ou 
anvan li pran aksyon sa yo. Si w pa dakò avèk aksyon DCS la, ou ka mande yon odyans. 

http://www.dshs.wa.gov/dcs

Enfòmasyon sou Tribi 
Amwenske DCS ansanm avèk tribi a gen yon akò pou fè sa, pwosedi koleksyon ak ranfòsman DCS ki liste nan fòm sa pa 
aplike pou anplwaye yo kap travay pou tribi, biznis tribi posede, oswa biznis Endyen posede ki lokalize nan rezèvasyon 
yo. Si paran ki pa gen gad legal se yon anplwaye, yon biznis tribi posede, oswa yon biznis Endyen posede ki lokalize nan 
yon rezèvasyon DCS ka: 
1. Mande tribi a pou ranfòse òdonans lajan sipò w la. DCS pral fè sa si Eta Washington ansanm avèk tribi a gen yon 

pwosesis pou fè sa. 
2. Depoze yon aksyon nan yon tribinal tribi pou etabli oswa ranfòse òdonans sipò w. Si DCS depoze yon aksyon nan 

yon tribinal tribi, DCS ka itilize pwosedi ki te souliye nan akò ant Eta Washington ansanm avèk Tribi Endyen an oswa 
itilize pwosedi tribinal tribi a. 

DCS ka asiyen ka w la a yon inite ranfòsman tribi si nenpòt nan sa ki annaprè yo aplike a ka w la. 
1. Nenpòt pati nan odonans sipò pitit ou a (yo) se/ yon manm nan yon tribi Endyen. 

2. Si paran ki pa gen gad legal la se yon anplwaye yon tribi Endyen, yon biznis tribi posede, oswa yon biznis Endyen 
posede ki lokalize nan yon rezèvasyon oswa trust land. 

3. Nenpòt pati nan òdonans peman sipò w la kouvri pa yon pwosesis sipò koperatif timoun oswa kontra. 

4. Nenpòt pati nan òdonans peman sipò w la resevwa sèvis de yon Tribi TANF oswa pwogram Tribi peman sipò pou 
timoun. 

5. Dosye w la gen ladan lòt pwoblèm Tribi. 

Lwa ak règleman ki afekte Peman Sipò pou Timoun 

Chapit ki annaprè yo nan Kòd revize Washington (RCW) ansanm avèk Kòd Administratif Washington (WAC) gouvène 
sèvis ke DCS bay la. 

Chapit 26.18 RCW Chapit 388-14A WAC 
Chaptit 26.21A RCW 
Chaptit 26.23 RCW 
Chaptit 74.20 RCW 
Chaptit 74.20A RCW 

Limitasyon nan lwa ka aplike nan dèt lajan pou sipò timoun. Si li aplike, paran ki pa gen gad legal la ka itilize imitasyon 
nan lwa kòm yon defans ke yo pa dwe ankò tout oswa yon pati nan dèt lajan pou sipò timoun nan. 

Apèl Telefòn 

Rele sistèm telefòn otomatik "KIDS" nan 800-442-5437 pou w jwenn enfòmasyon sou dosye w la. Tanpri itilize sistèm sa 
otan ke posib. Si ou gen yon pwoblèm ke sistèm "KIDS" la pa ka jere, rele biwo DCS kap jere dosye w la. Sonje. apèl 
telefòn pran tan nan lòt travay koleksyon sou dosye w la. Redwi nan kantite apèl yo ap pèmèt DCS pi byen sèvi ou. 

Si w dwe kontakte DCS, itilize nimewo telefòn ki annapre yo. Tanpri itilize nimewo telefòn gratis yo pou apèl long distans 
yo sèlman. Gen sèvis TTY/TTD pou moun ki gen pwoblèm pale ak tande. 

Seattle: (206) 341-7000 oswa (800) 526-8658 Vancouver: (360) 696-6100 oswa (800) 345-9984 
Tacoma: (253) 597-3700 oswa (800) 345-9976 Wenatchee: (509) 886-6800 oswa (800) 535-1113 
Everett: (425) 438-4800 oswa (800) 729-7580 Yakima: (509) 249-6000 oswa (800) 441-0859 
Spokane: (509) 363-5000 oswa (800) 345-9982 Olympia: (360) 664-6900 oswa (800) 345-9964 
Kennewick: (509) 734-2000 oswa (800) 345-9981 

Pou w jwenn plis enfòmasyon sou peman elektwonik yo, rele 800-468-7422 oswa vizite sitwèb DCS nan 
www.dshs.wa.gov/dcs. Ou ka anrejistre pou gade istwa peman sou dosye w la anliy nan www.dcsonline.dshs.wa.gov. 
 
Pèson moun pa dwe sibi diskriminasyon poutèt ras, koulè, orijin nasyonal, kwayans, relijyon, sèks, laj oswa andikap nan 
travay, sèvis oswa nan nenpòt aspè nan aktivite pwogram lan. Ou ka jwenn fòm sa nan lòt fòma si w mande. 
 


